
Kursus Komuniti Usahawan Desa Mukah 

Penulis: Dayang Hummida Abang Abdul Rahman dan Siti Faridah Kamaruddin
MUKAH: Kursus Komuniti Usahawan Desa Mukah merupakan gabungan dua program yang
dijalankan di bawah Projek Pembangunan Produk melalui Ekopelancongan dan
Keusahawanan kawasan Tellian, Mukah. Antara dua kursus tersebut adalah Program
Pembangunan Produk dan Pembangunan Mobile Apps dengan menghasilkan satu aplikasi
mudah alih yang dikenali sebagai Gooino. Seramai 43 orang usahawan desa sekitar Daerah
Mukah telah menghadiri kursus selama dua hari ini. Kursus ini memfokuskan kepada
pembangunan produk ekopelancongan untuk dikomersialkan, memberikan pengetahuan
dan kefahaman asas kepada komuniti usahawan Daerah Mukah dan kebolehan
menggunakan aplikasi mudah alih Gooino.

Aplikasi ini telah dibangunkan oleh
sekumpulan pensyarah dan staf dari UiTM
Mukah dan aplikasi ini merupakan aplikasi
mudah alih yang akan dilancarkan ke
pelbagai platform seperti iOS, Android, dan
Windows dengan mudah untuk melahirkan
usahawan desa berteraskan
ekopelancongan. Kursus yang telah
diberikan oleh pelbagai agensi luar dan
kepakaran dari kalangan pensyarah UiTM
ini telah menggabungkan elemen
pembangunan modal insan dan
pembangunan kapasiti melalui program
latihan, bimbingan dan perundingan.
Objektif yang dicapai untuk kedua-dua
kursus ini adalah bagi membantu para
usahawan meningkatkan taraf ekonomi
selain membantu memperluaskan
kefahaman peserta untuk menceburi
platform perniagaan digital bagi
memasarkan produk mereka.

Sokongan berterusan dari YB ADUN N.57 Tellian dalam menyumbangkan dana untuk kedua-
dua program ini telah memudahkan perjalanan kursus dan pembangunan aplikasi Gooino.
Kursus yang dijalankan secara kolaborasi ini melibatkan kakitangan dari UiTM Cawangan
Sarawak dan agensi luar seperti Craun Research, Koperasi Desa Lestari Kampung Tellian dan
alumni UiTM Cawangan Sarawak, Suzee Cakoi. 

